ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

      ____ 2013 թվականի N___-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 28-Ի N 810-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
Հիմք ընդունելով Իրավական ակտերի մասին Հայաստանի Հանրապետության օրենքի 70-րդ հոդվածի 1-ին մասը, Կուտակային կենսաթոշակների մասին Հայաստանի Հանրապետության օրենքի 52-րդ հոդվածի 2-րդ, 3-րդ և 7-րդ մասերը` Հայաստանի Հանրապետության կառավարությունը որոշում է`

  1. Հայաստանի Հանրապետության կառավարության 2012 թվականի հունիսի 28-ի Մասնակիցների ռեեստրը վարողի կողմից պարտադիր կուտակային բաղադրիչի շրջանակներում Հայաստանի Հանրապետության ֆինանսների նախարարությանն ու երաշխիքային ֆոնդին հատուցման դեպքի առկայության փաստի մասին տեղեկացնելու կարգը և ներկայացվող փաստաթղթերն ու տեղեկությունները Հայաստանի Հանրապետության ֆինանսների նախարարության և երաշխիքային ֆոնդի կողմից` յուրաքանչյուրը հատուցվող գումարի` իր կողմից վճարվող մասնաբաժնի` մասնակիցների ռեեստրը վարողին փոխանցելու կարգը սահմանելու մասին N 810-Ն որոշման (այսուհետ` Որոշում) մեջ կատարել հետևյալ փոփոխություններն ու լրացումները. 


1) Որոշման վերնագիրը շարադրել հետևյալ խմբագրությամբ.

Մասնակիցների ռեեստրը վարողի կողմից պարտադիր կուտակային բաղադրիչի շրջանակներում Հայաստանի Հանրապետության ֆինանսների նախարարությանն ու երաշխիքային ֆոնդին հատուցման դեպքի առկայության փաստի մասին տեղեկացնելու կարգը, ներկայացվող փաստաթղթերն ու տեղեկությունները, Հայաստանի Հանրապետության ֆինանսների նախարարության և երաշխիքային ֆոնդի միջև տեղեկատվության փոխանակման կարգը, Հայաստանի Հանրապետության ֆինանսների նախարարության կողմից հատուցվող գումարի իր մասնաբաժինը երաշխիքային ֆոնդին վճարելու և երաշխիքային ֆոնդի կողմից հատուցվող ընդհանուր գումարը մասնակիցների ռեեստրը վարողին փոխանցելու կարգը սահմանելու մասին.
2) Որոշման նախաբանում օրենքի բառից հետո լրացնել 49-րդ հոդվածի 1-ին մասը, բառերը, իսկ 52-րդ հոդվածի 2-րդ և 3-րդ բառերը փոխարինել 52-րդ հոդվածի 2-րդ, 3-րդ և 7-րդ բառերով. 

3) Որոշման 1-ին կետի 1-ին ենթակետը շարադրել հետևյալ խմբագրությամբ.


1) մասնակիցների ռեեստրը վարողի կողմից պարտադիր կուտակային բաղադրիչի շրջանակներում Հայաստանի Հանրապետության ֆինանսների նախարարությանն ու երաշխիքային ֆոնդին հատուցման դեպքի առկայության փաստի մասին տեղեկացնելու կարգը, ներկայացվող փաստաթղթերն ու տեղեկությունները, Հայաստանի Հանրապետության ֆինանսների նախարարության և երաշխիքային ֆոնդի միջև տեղեկատվության փոխանակման կարգը` համաձայն N 1 հավելվածի.. 
4) Որոշման 1-ին կետի 2-րդ ենթակետը շարադրել հետևյալ խմբագրությամբ.

2) Հայաստանի Հանրապետության ֆինանսների նախարարության կողմից հատուցվող գումարի իր մասնաբաժինը երաշխիքային ֆոնդին վճարելու և երաշխիքային ֆոնդի կողմից հատուցվող ընդհանուր գումարը մասնակիցների ռեեստրը վարողին փոխանցելու կարգը` համաձայն N 2 հավելվածի:.


5) Որոշման 1-ին հավելվածի վերնագիրը շարադրել հետևյալ խմբագրությամբ.

ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՊԱՐՏԱԴԻՐ ԿՈՒՏԱԿԱՅԻՆ ԲԱՂԱԴՐԻՉԻ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ԵՎ ԵՐԱՇԽԻՔԱՅԻՆ ՖՈՆԴԻՆ ՀԱՏՈՒՑՄԱՆ ԴԵՊՔԻ ԱՌԿԱՅՈՒԹՅԱՆ ՓԱՍՏԻ ՄԱՍԻՆ ՏԵՂԵԿԱՑՆԵԼՈՒ ԿԱՐԳԸ, ՆԵՐԿԱՅԱՑՎՈՂ ՓԱՍՏԱԹՂԹԵՐՆ ՈՒ ՏԵՂԵԿՈՒԹՅՈՒՆՆԵՐԸ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԵՎ ԵՐԱՇԽԻՔԱՅԻՆ ՖՈՆԴԻ ՄԻՋև ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ԿԱՐԳԸ.
6) Որոշման 1-ին հավելվածի 2-րդ և 3-րդ բաժինները շարադրել հետևյալ խմբագրությամբ. 

II. ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ԵՎ ԵՐԱՇԽԻՔԱՅԻՆ ՖՈՆԴԻՆ ՏԵՂԵԿԱՑՆԵԼՈՒ ԿԱՐԳԸ ԵՎ ՆԵՐԿԱՅԱՑՎՈՂ ՓԱՍՏԱԹՂԹԵՐՆ ՈՒ ՏԵՂԵԿՈՒԹՅՈՒՆՆԵՐԸ
 
4.  Մասնակիցների ռեեստրը վարողն օրենքի 52-րդ հոդվածի 2-րդ մասով սահմանված ժամկետում Հայաստանի Հանրապետության ֆինանսների նախարարություն և երաշխիքային ֆոնդ է ներկայացնում օրենքով սահմանված հատուցման դեպքի առկայության վերաբերյալ տեղեկանք` համաձայն կից ներկայացված ձևի (Ձև N1): Տեղեկանքը Հայաստանի Հանրապետության ֆինանսների նախարարություն է ներկայացվում ՀՀ կենտրոնական բանկի Սի-Բի-Էյ-նեթ համակարգի (այսուհետ` Սի-Բի-Էյ-նեթ համակարգ) միջոցով էքսել ֆորմատով՝ Հայաստանի Հանրապետության ֆինանսների նախարարության կողմից նախօրոք մասնակիցների ռեեստրը վարողին տրված հասցեով, իսկ անհնարինության դեպքում` թղթային տարբերակով կամ ՀՀ ֆինանսների նախարարություն էլեկտրոնային կրիչով առձեռն մուտքագրվելու միջոցով: Տեղեկանքը երաշխիքային ֆոնդ ներկայացվում է Սի-Բի-Էյ-նեթ համակարգի միջոցով էքսել ֆորմատով՝ երաշխիքային ֆոնդի կառավարչի կողմից նախօրոք մասնակիցների ռեեստրը վարողին տրված հասցեով, իսկ անհնարինության դեպքում` երաշխիքային ֆոնդ էլեկտրոնային կրիչով առձեռն մուտքագրվելու միջոցով:

III. ԵՐԱՇԽԻՔԱՅԻՆ ՖՈՆԴԻ ԿՈՂՄԻՑ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆԸ ՎՃԱՐՄԱՆ ՀԱՅՏ ՆԵՐԿԱՅԱՑՆԵԼՈՒ ԿԱՐԳԸ
 
5. Օրենքի 49-րդ հոդվածի 2-րդ մասով սահմանված` հատուցվող գումարի` Հայաստանի Հանրապետության պետական բյուջեի հաշվին հատուցվող մասնաբաժինը ստանալու նպատակով երաշխիքային ֆոնդը հատուցման դեպքի առկայության փաստը հաստատված համարելու դեպքում օրենքի 52-րդ հոդվածի 3-րդ մասով սահմանված ժամկետում Հայաստանի Հանրապետության ֆինանսների նախարարություն է ներկայացնում վճարման հայտ և կից վճարման հանձնարարագիր` համաձայն Հայաստանի Հանրապետության ֆինանսների նախարարի հրամանով հաստատված ձևի, Սի-Բի-Էյ-նեթ համակարգի միջոցով` Հայաստանի Հանրապետության ֆինանսերի նախարարության կողմից նախօրոք երաշխիքային ֆոնդի կառավարչին տրված հասցեով, իսկ անհնարինության դեպքում` թղթային տարբերակով կամ էլեկտրոնային կրիչով առձեռն մուտքագրվելու միջոցով:.
7) Որոշման 1-ին հավելվածի 4-րդ բաժնի 6-րդ կետում Cinflation-indexed total բառերը փոխարինել ԿՎգնաճով ճշգրտված ընդհանուր բառերով, իսկ Cn բառը` ԿՎn բառով:

8) Որոշման 1-ին հավելվածը լրացնել նոր` 5-րդ բաժնով` հետևյալ բովանդակությամբ.

V. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԵՎ ԵՐԱՇԽԻՔԱՅԻՆ ՖՈՆԴԻ ՄԻՋԵՎ ՏԵՂԵԿԱՏՎՈՒԹՅՈՒՆԸ ՓՈԽԱՆԱԿԵԼՈՒ ԿԱՐԳԸ

9. Երաշխիքային ֆոնդը մասնակիցների ռեեստրը վարողից պարտադիր կենսաթոշակային ֆոնդի մասնակիցների կողմից կատարված վճարների և կենսաթոշակային հաշվում առկա միջոցների վերաբերյալ տեղեկատվությունը ստանալուց հետո` հինգ աշխատանքային օրվա ընթացքում, Սի-Բի-Էյ-նեթ համակարգի միջոցով էքսել ֆորմատով՝ Հաձաստանի Հանրապետության ֆինանսների նախարարության կողմից նախօրոք երաշխիքային ֆոնդի կառավարչին տրված հասցեով, իսկ անհնարինության դեպքում` թղթային տարբերակով կամ էլեկտրոնային կրիչով առձեռն մուտքագրվելու միջոցով Հայաստանի Հանրապետության ֆինանսների նախարարություն է ներկայացնում տեղեկանք` համաձայն ձևի (Ձև N2), որի մեջ լրացվում են հաշվետու ժամանակաշրջանի ընթացքում 61 և ավելի տարեկանը լրացող այն մասնակիցների (բացառությամբ արդեն կենսաթոշակ ստացող կամ ստացած մասնակիցների, այն մահացած մասնակիցների, որոնց համար մասնակիցների ռեեստրը վարողը շարունակում է վարել կենսաթոշակային հաշիվները մինչև փայերի ժառանգումը կամ ժառանգման ժամկետի ավարտը, և այն անձանց, որոնք իրենց պարտադիր կենսաթոշակային հաշվում առկա միջոցները ստացել են նախքան կենսաթոշակային տարիքը լրանալը) վերաբերյալ տվյալները, որոնց պարտադիր կենսաթոշակային հաշվում առկա պարտադիր կենսաթոշակային ֆոնդի (ֆոնդերի) փայերի հաշվարկային արժեքների հանրագումարը հաշվետու օրվա դրությամբ փոքր է տվյալ մասնակցի կատարած պարտադիր կուտակային վճարների ամբողջ գումարի (ճշգրտված տարեկան գնաճով) 120%-ից:.

9) Որոշման 1-ին հավելվածի 3-րդ բաժնով սահմանված` հատուցման դեպքի առկայության մասին տեղեկանքում Ձև բառը փոխարինել Ձև N1 բառերով.

10) Որոշման 1-ին հավելվածի Ձև N 1-ում տեղեկանքի աղյուսակում և տեղեկանքի լրացման ուղեցույցում ՀՀ հաշվին բառերը փոխարինել ՀՀ պետական բյուջեի հաշվին բառերով.

11) Որոշման 1-ին հավելվածը լրացնել Ձև N2-ով` հետևյալ բովանդակությամբ.

Ձև N2

ՏԵՂԵԿԱՆՔ

61 ԵՎ ԱՎԵԼԻ ՏԱՐԵԿԱՆԸ ԼՐԱՑՈՂ ՄԱՍՆԱԿԻՑՆԵՐԻ (ԲԱՑԱՌՈՒԹՅԱՄԲ ԱՐԴԵՆ ԿԵՆՍԱԹՈՇԱԿ ՍՏԱՑՈՂ ԿԱՄ ՍՏԱՑԱԾ ՄԱՍՆԱԿԻՑՆԵՐԻ, ԱՅՆ ՄԱՀԱՑԱԾ ՄԱՍՆԱԿԻՑՆԵՐԻ, ՈՐՈՆՑ ՀԱՄԱՐ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԸ ՇԱՐՈՒՆԱԿՈՒՄ Է ՎԱՐԵԼ ԿԵՆՍԱԹՈՇԱԿԱՅԻՆ ՀԱՇԻՎՆԵՐԸ ՄԻՆՉԵՎ ՓԱՅԵՐԻ ԺԱՌԱՆԳՈՒՄԸ ԿԱՄ ԺԱՌԱՆԳՄԱՆ ԺԱՄԿԵՏԻ ԱՎԱՐՏԸ ԵՎ ԱՅՆ ԱՆՁԱՆՑ, ՈՐՈՆՔ ԻՐԵՆՑ ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՌԿԱ ՄԻՋՈՑՆԵՐԸ ՍՏԱՑԵԼ ԵՆ ՆԱԽՔԱՆ ԿԵՆՍԱԹՈՇԱԿԱՅԻՆ ՏԱՐԻՔԸ ԼՐԱՆԱԼԸ)  ՎԵՐԱԲԵՐՅԱԼ, ՈՐՈՆՑ ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՀԱՇՎՈՒՄ ԱՌԿԱ ՊԱՐՏԱԴԻՐ ԿԵՆՍԱԹՈՇԱԿԱՅԻՆ ՖՈՆԴԻ (ՖՈՆԴԵՐԻ) ՓԱՅԵՐԻ ՀԱՇՎԱՐԿԱՅԻՆ ԱՐԺԵՔՆԵՐԻ ՀԱՆՐԱԳՈՒՄԱՐԸ ՀԱՇՎԵՏՈՒ ՕՐՎԱ ԴՐՈՒԹՅԱՄԲ ՓՈՔՐ Է ՏՎՅԱԼ ՄԱՍՆԱԿՑԻ ԿԱՏԱՐԱԾ ՊԱՐՏԱԴԻՐ ԿՈՒՏԱԿԱՅԻՆ ՎՃԱՐՆԵՐԻ ԱՄԲՈՂՋ ԳՈՒՄԱՐԻ (ՃՇԳՐՏՎԱԾ ՏԱՐԵԿԱՆ ԳՆԱՃՈՎ) 120%-Ի
	Մասնակցի տարիքը
	Քանակը
	Կուտակային վճարների համախառն մեծությունը
	Կուտակային վճարների համախառն մեծությունը (ճշգրտված տարեկան գնաճով)
	Կենսաթոշակային հաշվում առկա միջոցների համախառն մեծությունը
	Կուտակային վճարների (ճշգրտված տարեկան գնաճով) և կուտակային հաշվում առկա միջոցների տարբերությունը (5-6) 
	Տարբերության գումարի` ՀՀ պետական բյուջեի հաշվին հատուցվելիք մասնաբաժինը

(80%)

	տարի
	ամիս

	 Կենսաթոշակային հաշվում առկա միջոցներ ≤ Կատարած վճարների 
(ճշգրտված տարեկան գնաճով) 100%

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	Կատարած վճարների (ճշգրտված տարեկան գնաճով) 100% < Կենսաթոշակային հաշվում առկա միջոցներ ≤ Կատարած վճարների (ճշգրտված տարեկան գնաճով) 110%

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	 
	 
	 
	 
	 
	
	 
	 

	Կատարած վճարների (ճշգրտված տարեկան գնաճով) 110% < Կենսաթոշակային հաշվում առկա միջոցներ ≤ Կատարած վճարների (ճշգրտված տարեկան գնաճով) 120%

	 
	 
	 
	 
	 
	
	 
	 

	 
	 
	 
	 
	 
	
	 
	 


Հաշվետու օր    ………………………………………………………………

Տեղեկանքի լրացման ուղեցույցը

1) «Հաշվետու օր» տողում լրացվում է հաշվետու ժամանակաշրջանին նախորդող օրվա ամսաթիվը՝ օր/ամիս/տարի ֆորմատով:

2) «Մասնակցի տարիքը» սյունակի «տարի» ենթասյունակում լրացվում է հաշվետու ժամանակաշրջանի ընթացքում 61 և ավելի տարեկանը լրացող մասնակիցների տարիքը՝ ըստ յուրաքանչյուր տարիքի (61 տարեկան, 62 տարեկան, 63 տարեկան և այլն), իսկ «ամիսը» ենթասյունակում լրացվում է այն ամիսը, որի ընթացքում լրանում է մասնակցի համապատասխան տարիքը (հունվար ամսվա համար նշվում է 1, փետրվար ամսվա համար՝ 2, մարտ ամսվա համար՝ 3 և այլն): Ընդ որում, մասնակցի տարիքը լրացվում է ըստ մասնակցի տարիքը լրանալու հերթականության և աճման կարգի:

3) «Քանակը» սյունակում լրացվում է «Մասնակցի տարիքը» սյունակում նշված յուրաքանչյուր տարիքին համապատասխանող մասնակիցների քանակը (օրինակ` մասնակիցների քանակը, որոնց 61 տարեկանը լրանում է հունվար ամսին կամ մասնակիցների քանակը, որոնց 63 տարեկանը լրանում է փետրվար ամսին և այլն):

4) «Կուտակային վճարների համախառն մեծությունը» սյունակում լրացվում է հաշվետու օրվա դրությամբ մասնակիցների կողմից կատարված պարտադիր կուտակային վճարների ընդհանուր գումարը՝ ըստ «Մասնակցի տարիքը» սյունակում նշված յուրաքանչյուր տարիքի:

5) «Կուտակային վճարների համախառն մեծությունը (ճշգրտված տարեկան գնաճով)» սյունակում լրացվում է հաշվետու օրվա դրությամբ մասնակիցների կողմից կատարված պարտադիր կուտակային վճարների ընդհանուր գումարը՝ ճշգրտված տարեկան գնաճով՝ ըստ «Մասնակցի տարիքը» սյունակում նշված յուրաքանչյուր տարիքի:

6) «Կենսաթոշակային հաշվում առկա միջոցների համախառն մեծությունը» սյունակում լրացվում է հաշվետու օրվա դրությամբ մասնակցի պարտադիր կենսաթոշակային հաշվում առկա պարտադիր կենսաթոշակային ֆոնդի (ֆոնդերի) փայերի հաշվարկային արժեքների հանրագումարը:

7) Կուտակային վճարների (ճշգրտված տարեկան գնաճով) և կուտակային հաշվում առկա միջոցների տարբերությունը սյունակում լրացվում է 5-րդ և 6-րդ սյունակներում լրացված տվյալների տարբերությունը:

8) Տարբերության գումարի` ՀՀ պետական բյուջեի հաշվին հատուցվելիք մասնաբաժինը (80%) սյունակում լրացվում է 7-րդ սյունակում լրացված գումարի 80%-ը` ՀՀ պետական բյուջեի հաշվին հատուցվելիք մասնաբաժինը:.

12) Որոշման 2-րդ հավելվածով հաստատվող կարգի վերնագիրը շարադրել հետևյալ խմբագրությամբ.

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ ՀԱՏՈՒՑՎՈՂ ԳՈՒՄԱՐԻ ԻՐ ՄԱՍՆԱԲԱԺԻՆԸ ԵՐԱՇԽԻՔԱՅԻՆ ՖՈՆԴԻՆ ՎՃԱՐԵԼՈՒ ԵՎ ԵՐԱՇԽԻՔԱՅԻՆ ՖՈՆԴԻ ԿՈՂՄԻՑ ՀԱՏՈՒՑՎՈՂ ԸՆԴՀԱՆՈՒՐ ԳՈՒՄԱՐԸ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻՆ ՓՈԽԱՆՑԵԼՈՒ.

13) Որոշման 2-րդ հավելվածի 1-ին բաժնի 1-ին կետը շարադրել հետևյալ խմբագրությամբ.

1. Սույն կարգով կարգավորվում են Հայաստանի Հանրապետության ֆինանսների նախարարության և երաշխիքային ֆոնդի կողմից Հայաստանի Հանրապետության կուտակային կենսաթոշակային համակարգի պարտադիր բաղադրիչի մասնակիցների ռեեստրը վարողին` մասնակցի կատարած պարտադիր կուտակային վճարների ամբողջ գումարի` ճշգրտված տարեկան գնաճով, և նրա կենսաթոշակային հաշվում առկա պարտադիր կենսաթոշակային ֆոնդի (ֆոնդերի) փայերի հաշվարկային արժեքների հանրագումարի տարբերության (այսուհետ` հատուցվող գումար)` օրենքի 49-րդ հոդվածի 2-րդ մասով սահմանված մասնաբաժնին համապատասխանող չափով տարբերության գումարի` Հայաստանի Հանրապետության ֆինանսների նախարարության մասնաբաժնի` երաշխիքային ֆոնդին վճարելու և երաշխիքային ֆոնդի կողմից հատուցվող ընդհանուր գումարը մասնակիցների ռեեստրը վարողին փոխանցելու հետ կապված հարաբերությունները:.
14) Որոշման 2-րդ հավելվածի 2-րդ բաժինը շարադրել հետևյալ խմբագրությամբ.

II. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ  ԵՐԱՇԽԻՔԱՅԻՆ ՖՈՆԴԻՆ ՀԱՏՈՒՑՎՈՂ ԳՈՒՄԱՐԻ ԻՐ ՄԱՍՆԱԲԱԺՆԻ ՎՃԱՐՈՒՄԸ
 
 3. Հայաստանի Հանրապետության ֆինանսների նախարարությունը երաշխիքային ֆոնդից սույն կարգի 1-ին հավելվածի 3-րդ բաժնով սահմանված վճարման հայտը ստանալուց հետո` երեք աշխատանքային օրվա ընթացքում, հատուցվող գումարի` Հայաստանի Հանրապետության պետական բյուջեի հաշվին հատուցվող մասնաբաժինը վճարում է երաշխիքային ֆոնդի` Հայաստանի Հանրապետության կենտրոնական բանկում բացված դրամական հաշվին (այսուհետ` հաշիվ)՝ Բանկ-մեյլ համակարգով:.

15) Որոշման 2-րդ հավելվածի 3-րդ բաժինը շարադրել հետևյալ խմբագրությամբ.

III. ԵՐԱՇԽԻՔԱՅԻՆ ՖՈՆԴԻ ԿՈՂՄԻՑ ՄԱՍՆԱԿԻՑՆԵՐԻ ՌԵԵՍՏՐԸ ՎԱՐՈՂԻՆ ՀԱՏՈՒՑՎՈՂ ԸՆԴՀԱՆՈՒՐ ԳՈՒՄԱՐԻ ՎՃԱՐՈՒՄԸ
 
4. Երաշխիքային ֆոնդի և Հայաստանի Հանրապետության պետական բյուջեի հաշվին հատուցվող ընդհանուր գումարը վճարվում է օրենքի 52-րդ հոդվածի 3-րդ մասով սահմանված ժամկետում մասնակիցների ռեեստրը վարողի հաշվին՝ Բանկ-մեյլ համակարգով՝ նշելով մասնակիցների ռեեստրը վարողի տեղեկատվական համակարգի կողմից յուրաքանչյուր հատուցման դեպքի առնչությամբ գեներացված եզակի հղման համարը::

2. Սույն որոշումն ուժի մեջ է մտնում 2014 թվականի հունվարի 1-ից:
ՀՀ ֆինանսների նախարար Դավիթ Սարգսյան

ՏԵՂԵԿԱՆՔ - ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 28-Ի N 810-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	               Իրավական ակտի հիմնավորումը

	1.
	Անհրաժեշտությունը

	
	     Առաջարկվող իրավական ակտի ընդունումը ելնում է Կուտակային կենսաթոշակների մասին ՀՀ օրենքի (այսուհետ` Օրենք) 52-րդ հոդվածի 7-րդ մասի պահանջից, ըստ որի` անհրաժեշտություն է առաջանում սահմանել Երաշխիքային ֆոնդի և Հայաստանի Հանրապետության կառավարության ֆինանսական ոլորտի պետական լիազորված մարմնի, ինչպես նաև մասնակիցների ռեեստրը վարողի և Հայաստանի Հանրապետության կառավարության ֆինանսական ոլորտի պետական լիազորված մարմնի միջև տեղեկությունների փոխանակման կարգը և պայմանները:

	2.
	Ընթացիկ իրավիճակը և խնդիրները

	
	     ՀՀ-ում բազմաստիճան կենսաթոշակային համակարգի ներդրման նպատակով 2010թ. դեկտեմբերին ընդունվեց Օրենքը, և կուտակային կենսաթոշակային համակարգի գործունեության ապահովման համար մշակվեց Օրենքի կիրարկումն ապահովող միջոցառումների ցանկ, որը հաստատվեց ՀՀ վարչապետի 2011 թվականի փետրվարի 16-ի N 113-Ա որոշմամբ, ի կատարումն որի 12-րդ և 15-րդ կետերի` ՀՀ ֆինանսների նախարարության կողմից մշակվեց և ՀՀ կառավարության 2012թ. հունիսի 28-ի N 801-Ն որոշմամբ հաստատվեց Մասնակիցների ռեեստրը վարողի կողմից պարտադիր կուտակային բաղադրիչի շրջանակներում Հայաստանի Հանրապետության ֆինանսների նախարարության ու երաշխիքային ֆոնդին հատուցման դեպքի առկայության փաստի մասին տեղեկացնելու կարգը և ներկայացվող փաստաթղթերն ու տեղեկությունները Հայաստանի Հանրապետության ֆինանսների նախարարության և երաշխիքային ֆոնդի կողմից` յուրաքանչյուրը հատուցվող գումարի` իր կողմից վճարվող մասնաբաժնի` մասնակիցների ռեեստրը վարողին փոխանցելու կարգը սահմանելու մասին ՀՀ կառավարության որոշումը (այսուհետ` Որոշում):

     Շարունակելով աշխատանքները պարտադիր և կամավոր կուտակային բաղադրիչների գործարկման համար անհրաժեշտ ենթաօրենսդրական իրավական դաշտն ամբողջականացնելու ուղղությամբ և ի կատարումն N 113-Ա որոշման 16-րդ կետի` ՀՀ ֆինանսների նախարարության կողմից մշակվել է Հայաստանի Հանրապետության կառավարության 2012 թվականի հունիսի 28-ի N 810-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագիծը (այսուհետ` Նախագիծ)` ելնելով Օրենքի 52-րդ հոդվածի 7-րդ մասից: Նախագծով նախատեսված տեղեկատվության փոխանակման գործընթացը` ըստ փուլերի, մասնակիցների ռեեստրը վարողի, երաշխիքային ֆոնդի և ՀՀ ֆինանսների նախարարության միջև, ըստ էության, արդեն սահմանված է Որոշմամբ: Անհրաժեշտություն է առաջացել լրամշակել Որոշումը` լրացնելով նոր դրույթ, ինչպես նաև խմբագրել որոշ դրույթներ` ելնելով գործընթացի հստակեցման և ամբողջականացման անհրաժեշտությունից:



	3.
	Տվյալ բնագավառում իրականացվող քաղաքականությունը

	
	      Օրենքի 52-րդ հոդվածով սահմանված է մասնակիցների կատարած երաշխավորված կուտակային վճարումների հատուցումը, տեղեկատվության փոխանակումը և վերահսկողությունը: Այս նպատակով աշխատանքներ են տարվում համապատասխան իրավական ակտերի մշակման և դրանք սահմանված ժամկետներում ավարտին հասցնելու ուղղությամբ:

	4.
	Կարգավորման նպատակը և բնույթը

	
	     Նախագիծը մշակվել է` ելնելով 52-րդ հոդվածի 2-րդ, 3-րդ և 7-րդ մասերից: Այն իրենից ներկայացնում է նախկինում ընդունված Որոշման մեջ փոփոխություններ և լրացումներ կատարելու նախագիծ:

     Օրենքի վերոնշյալ դրույթներով սահմանված է, որ ՀՀ կառավարությունը սահմանում է մասնակցի կուտակած միջոցների` տարեկան գնաճով ճշգրտելուց հետո հատուցման դեպքի առկայության փաստի վերաբերյալ մասնակիցների ռեեստրը վարողի կողմից երաշխիքային ֆոնդին և ՀՀ ֆինանսների նախարարությանը տեղեկացնելու կարգը և վերջիններիս կողմից` յուրաքանչյուրը հատուցվող գումարի իր մասով, մասնակիցների ռեեստրը վարողին գումարի փոխանցման կարգը և տեղեկությունների փոխանակումը միմյանց միջև:

     Վերոնշյալ գործընթացը ՀՀ կառավարության մեկ որոշմամբ հստակ և ամբողջական ներկայացնելու նպատակով, ինչպես նաև ի կատարումն N 113-Ա որոշման 16-րդ կետի` ՀՀ ֆինանսների նախարարությունը մշակել է Նախագիծը:

 

	5.
	Նախագծի մշակման գործընթացում ներգրավված ինստիտուտները և անձինք

	
	     Նախագիծը մշակվել է ՀՀ ֆինանսների նախարարության աշխատակազմի ֆինանսական շուկայի զարգացման վարչության կողմից:

	6.
	Ակնկալվող արդյունքը

	
	     Նախագծի ընդունման արդյունքում կսահմանվի հատուցման դեպքի ի հայտ գալու պարագայում պարտադիր կենսաթոշակային ֆոնդերի մասնակիցների կատարած պարտադիր կուտակային վճարների` ճշգրտված տարեկան գնաճով, վերադարձելիության ամբողջական գործընթացը, ինչպես նաև այդ գործընթացում ներգրավված մարմինների միջև տեղեկությունների փոխանակումը:


ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 28-Ի N 810-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության 2012 թվականի հունիսի 28-ի N 810-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում: 

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒՆԻՍԻ 28-Ի N 810-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈԻՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
Հայաստանի Հանրապետության կառավարության 2012 թվականի հունիսի 28-ի N 810-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի պահանջում: 

	ԱՄՓՈՓԱԹԵՐԹ
Հայաստանի Հանրապետության կառավարության 2012 թվականի հունիսի 28-ի N810-Ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ դիտողությունների և առաջարկությունների



	
	Առաջարկության հեղինակը
	Առաջարկության բովանդակությունը
	Եզրակացություն

	1. 


	Հայաստանի Հանրապետության աշխատանքի և սոցիալական հարցերի նախարարություն

24.05.2013թ. № ԱԱ/ՍՍ/3829-13 գրություն/
	Առաջարկություններ չկան:
	Ընդունվել է ի գիտություն:

	2. 


	Հայաստանի Հանրապետության կառավարությանն առընթեր պետական եկամուտների կոմիտե

30.05.2013թ. № ՎՄ/3-1/6230-13 գրություն
	Առաջարկություններ չկան:
	Ընդունվել է ի գիտություն:

	3. 
	Հայաստանի Հանրապետության կենտրոնական բանկ

03.06.2013թ. № 15.1-07/000460-13 գրություն
	1. Նախագծի 1-ին կետի 3-րդ ենթակետով սահմանվում է, որ Սի Բի Էյ նեթ համակարգի խափանման դեպքում Երաշխիքային ֆոնդը ՀՀ ֆինանսների նախարարությանը հատուցման դեպքի առկայության վերաբերյալ տեղեկանքը ներկայացնում է և թղթային և էլեկտրոնային կրիչի միջոցով: Առաջարկում ենք չծանրաբեռնել Երաշխիքային ֆոնդին և թույլ տալ ընտրելու այդ երկու միջոցներից մեկը, ինչպես դա արված է կարգի մյուս կետերում: Ավելին, հաշվի առնելով այն հանգամանքը, որ ՀՀ կենտրոնական բանկի խորհրդի 15.05.2012թ թիվ 135-Ն որոշմամբ արդեն իսկ հաստատվել է մասնակիցների ռեեստրը վարողի կողմից Երաշխիքային ֆոնդին հաշվետվությունների տրամադրման կարգը, առաջարկում ենք ինչպես սույն ենթակետում, այնպես էլ կարգի մյուս կետերում տեղեկությունների փոխանցման համար սահմանել նույնատիպ ընթացակարգեր:

2. Առաջարկում ենք քննարկել Նախագծի 1-ին կետի 6-րդ ենթակետով լրացվող բաժնի առաջին պարբերության և համապատասխանաբար Ձև 2-ի նպատակահարմարության հարցը: Խնդիրն այն է, որ վճարման հայտի ստացմամբ ՀՀ ֆինանսների նախարարությունն արդեն իսկ փաստացի տեղեկանում է հատուցման դեպքի մասին, ուստի լրացուցիչ անգամ տեղեկացման պարտավորության սահմանումը, կարծում ենք, ավելորդ ծանրաբեռնում է Երաշխիքային ֆոնդին: Վճարման տվյալների մասին տեղեկացումը ամեն դեպքում թույլ չի տա ստուգելու վճարման իրականացման փաստը, ինչը հանդիսանում է բանկային գաղտնիք:

3. Նախագծի 1-ին կետի 6-րդ ենթակետով լրացվող բաժնի երկրորդ պարբերությունում առաջարկում ենք հստակեցնել, թե խոսքը Երաշխիքային ֆոնդի կողմից Մասնակիցների ռեեստրը վարողից ինչպիսի տեղեկատվության ստացման մասին է: Եթե խոսքը ՀՀ կենտրոնական բանկի խորհրդի վերոհիշյալ որոշմամբ հաստատված կարգով տրամադրվող հաշվետվության մասին է, ապա կարծում ենք, որ առավել նպատակահարմար է, որ նույն տեղեկատվությունը մասնակիցների ռեեստրը վարողը միաժամանակ ուղարկի Երաշխիքային ֆոնդ և ՀՀ ֆինանսների նախարարություն, ինչը նաև կբացառի տրամադրվող տեղեկությունների միջև հակասությունը:

4. Անհրաժեշտ ենք համարում որպես Երաշխիքային ֆոնդի և ՀՀ ֆինանսների նախարարության միջև տեղեկատվության փոխանակման միջոց սահմանել ՍիԲիԷյնեթ համակարգը: Ըստ այդմ, հնարավոր է նաև կրճատել Նախագծի 6-րդ ենթակետով լրացվող բաժնի երկրորդ պարբերությունում սահմանված եռօրյա ժամկետը:

5. Անհրաժեշտ ենք համարում Նախագծով փոփոխվող որոշման 1-ին կետի 2-րդ ենթակետը, 2-րդ հավելվածի վերնագիրը և 1-ին կետը վերախմբագրել՝ հաշվի առնելով այն հանգամանքը, որ «Կուտակային կենսաթոշակների մասին» ՀՀ օրենքի 52 հոդվածի 2-րդ մասում կատարված փոփոխությունների արդյունքում փոփոխվել է երաշխավորման գումարների փոխանցման կարգը, ըստ այդմ, ոչ թե ՀՀ ֆինանսների նախարարությունն ու Երաշխիքային ֆոնդը առանձին-առանձին են իրենց մասնաբաժինները փոխանցում մասնակիցների ռեեստրը վարողին, այլ ՀՀ ֆինանսների նախարարությունն ուղարկում է Երաշխիքային ֆոնդ, իսկ վերջինը գումարում է ստացված միջոցները իր կողմից վճարման ենթակա մասնաբաժնին և փոխանցում մասնակիցների ռեեստրը վարողին:

6. Նախագծի 1-ին կետի 10-րդ ենթակետում առաջարկում ենք կարգավորել ՀՀ ֆինանսների նախարարության կողմից ՀՀ պետական բյուջեի հաշվին վճարվող մասնաբաժինը Երաշխիքային ֆոնդին փոխանցելու ժամկետը, քանի որ «Կուտակային կենսաթոշակների մասին» ՀՀ օրենքի 52 հոդվածի 3-րդ մասով (որին հղում է կատարված Նախագծում) այն կարգավորված չէ:

7. Հարկ ենք համարում նշել, որ «Կուտակային կենսաթոշակների մասին» ՀՀ օրենքով ՀՀ կառավարությանը վերապահված է Երաշխիքային ֆոնդի և ՀՀ ֆինանսների նախարարության, ինչպես նաև մասնակիցների ռեեստրը վարողի և ՀՀ ֆինանսների նախարարության միջև տեղեկությունների փոխանակման կարգը և պայմանները սահմանելու իրավասություն, մինչդեռ Նախագծի 1-ին կետի 11-րդ ենթակետով կարգավորվում է Երաշխիքային ֆոնդի և մասնակիցների ռեեստրը վարողի միջև առաջացող հարաբերությունները: 


	Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է մասնակի: Կատարվել է համապատասխան փոփոխություն` հստակեցնելով, թե ինչ տեղեկատվության մասին է խոսքը: Ինչ վերաբերում է առաջարկի երկրորդ մասին, ապա քանի որ ՀՀ ֆինանսների նախարարությունը իր մասնաբաժինը փոխանցում է երաշխիքային ֆոնդին` վերջինիս կողմից հաստատված վճարման հայտը ստանալուց հետո, այդ իսկ պատճառով նպատակահարմար է տվյալ տեղեկատվությունը ստանալ երաշխիքային ֆոնդից: 

Ընդունվել է մասնակի. 

Լրացվել է Սի-Բի-Էյ-նեթ համակարգը` որպես տեղեկատվության փոխանակման միջոց, իսկ սահմանված եռօրյա ժամկետի փոխարեն նախատեսվել է 5 աշխատանքային օր` երաշխիքային ֆոնդին բավական ժամանակ տրամադրելու համար, որպեսզի ճշգրտված պահանջվող տեղեկատվությունը տրամադրի ՀՀ ֆինանսների նախարարությանը: 

Ընդունվել է: Կատարվել է համապատասխան փոփոխություն:  

Ընդունվել է: Կատարվել է համապատասխան փոփոխություն:

Ընդունվել է ի գիտություն:

Նախագծով սահմանվել է այդ դրույթը, քանի որ դա նախատեսված է ՀՀ վարչապետի 2011 թվականի փետրվարի 16-ի N 113-Ա որոշման N 2 հավելվածով հաստատված` «Կուտակային կենսաթոշակների մասին» ՀՀ oրենքի կիրարկումն ապահովող միջոցառումների ցանկի 15-րդ կետով: Բացի այդ, այդ դրույթն արդեն իսկ սահմանվել էր Որոշումով:



	4.
	Հայաստանի Հանրապետության արդարադատության նախարարություն 03.07.2013 թվականի № 01/3862-13 գրություն
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:

2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես՝ 

6.1. Նախագծի 1-ին կետի 5-րդ ենթակետից անհրաժեշտ է հանել ՀՀ ֆինանսների և էկոնոմիկայի նախարարի 2007 թվականի դեկտեմբերի 24-ի N 900-Ն հրամանի N 1 և N 4 հավելվածներին /ՀՀ ֆինանսների նախարարի 2010 թվականի սեպտեմբերի 2-ի N 579-Ն խմբագրությամբ/ կատարված հղումը՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:

6.2. Նախագծի 1-ին կետի 6-րդ ենթակետում անհրաժեշտ է «մասում» բառը փոխարինել «կետում» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները: 

6.3. Նախագծի տեղեկանքի լրացման ուղեցույցի 12-րդ կետում անհրաժեշտ է «կարգավորում է» բառերը փոխարինել «կարգավորվում են» բառերով, իսկ «կարգը» բառը՝ «հետ կապված հարաբերությունները:» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:

7. Նախագիծն անհրաժեշտ է համապատասխանեցնել սույն եզրակացության  6-րդ կետին:
	Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփոխություն:

Ընդունվել է: Կատարվել են համապատասխան փոփոխություններ:
 








